
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শ্রেষ্ঠ কবিতা

৫৭



আবার সুরু ঝুরু ঝুরু বাদল ঝরা গান






আবার সুরু ঝুরু ঝুরু

বাদল-ঝরা গান—

আগুন হানা থামলো এবার

ঠাণ্ডা হ’ল প্রাণ।

মেঘ জমেছে নীল আকাশে,

সোঁদা মাটির গন্ধ আসে,

পুকুর-ডোবায় জল থৈ থৈ

ছুটলো গাঙে বান,—

আবার সুরু ঝুরু ঝুরু

বাদল ঝরা গান।



মেঘের কোলে গুরু গুরু

গ’র্জে ওঠে বাজ—

ভাবছি বসে সকাল হতেই

কি করা যায় আজ।

ডাকছে ফিঙে ঘরের চালে,

চাতক চেঁচায় অশথ-ডালে,

গাল-ফুলো ঐ ব্যাঙ-ব্যাঙানী

ধরলো বিকট তান—

আবার সুরু ঝুরু ঝুরু

বাদল ঝরা গান।



হিজল-বনের পিছল পথে

নাই-বা গেলি ভাই,

তাল-পুকুরে টাপুর টুপুর

শোন্ না বসে তাই;

